Kopja Informali ta' Sentenza

’] .-

I .

P ey B T il
o hy

MALTA

QORTI CIVILI

ONOR. IMHALLEF
JOSEPH R. MICALLEF

Seduta tal-5 ta' Marzu, 2013

Citazzjoni Numru. 1237/2008

Ramon PORTELLI, Joseph Xuereb, Simon Warrington u
lan Alexander Micallef

VS

AIR MALTA p.l.c. (C — 2685)

[I-Qorti:

Rat ir-Rikors Manhluf imressaq fit-12 ta’ Dicembru, 2008, li
bih u ghar-ragunijiet hemm imsemmija, l|-atturi talbu li din
iI-Qorti (a) ssib li I-kundizzjonijiet imsemmija fil-klawsoli
sitta (6), disgha (9) u ghaxra (10) tal-kundizzjonijiet
mehmuzin mal-kuntratti pubbli¢i tad-19 ta’ Frar, 2007, fl-
atti tan-Nutar Mark Zammit bhala traineeship agreements
mal-kumpannija mharrka ma jiswewx u ma jorbtux lill-

atturi; (b) ssib li I-kumpannija mharrka ma ghandha I-
ebda jedd li titlob u tezegwixxi fil-konfront taghhom il-
hlasijiet imsemmija fil-klawsoli sitta (6), disgha (9) u
ghaxra (10) tal-kundizzjonijiet mehmuza mar-rispettivi
kuntratti taghhom; (¢) issib |i I-kumpannija mharrka
ghandha troddilhom lura kull hlas li huma wettqu taht il-
klawsola disgha (9) msemmija; (d) tillikwida s-somma li I-
kumpannija mharrka ghandha trodd lura lil kull wiehed
mill-atturi konsegwenti ghat-tielet talba; (e) tikkundanna
lill-kumpannija mharrka thallas lil kull wiehed minnhom is-
somma hekk likwidata; (f) tordna lill-kumpannija mharrka
biex tersaq ghall-pubblikazzjoni tal-kuntratti relattivi ghat-
thassir tal-ipoteki generali moghtijin favuriha minn kull
wiehed minnhom fkull wiehed mill-kuntratti pubblici
rispettivi ghal kull wiehed minnhom; (g) tahtar kuraturi biex
jidhru fug l-imsemmija kuntratti ghal dawk i jongsu li
jersqu; (g) tahtar nutar pubbliku biex jippubblika I-kuntratti
tat-thassir tal-ipoteki moghtijin  minnhom favur il-
kumpannija mharrka f’kull wiehed mill-imsemmija kuntratti
kif inghad; u (h) tiffissa jum, hin u post ghall-pubblikazzjoni
tal-imsemmija kuntratti. Talbu wkoll l-ispejjez u I-imghax
legali fug is-somma li jmissha tintraddilhom lura;

Rat id-degriet taghha tas-16 ta’ Dicembru, 2008, li bih
ordnat li ssir in-notifika lill-kumpannija mharrka u tat
direttivi lill-atturi dwar it-tressiq tal-provi min-naha
taghhom;

Rat it-Twegiba Mahlufa mressqa mill-kumpannija mharrka
fid-9 ta’ Jannar, 2009, li biha u ghar-ragunijiet hemm
imfissra, laqghet ghall-azzjoni attri¢i billi qalet li t-talbiet
attrici ma jmisshomx jintlagghu ghaliex iz-zewg tezijiet tal-
atturi m’humiex misthoqqa fid-dritt. Ladarba n-nefga ghat-
tahrig ta’ bdot kummercjali hija konsiderevoli, u I-vantagg
li jikseb min ikun hekk imharreg tiftahlu opportunitajiet
ghall-impieg bi hlas oghla, ma fiha xejn hazin jew kontra I-
ligi li l-azjenda li tidhol ghal dan il-piz tfittex li thares |-
investiment taghha billi tiffissa ¢ar u minn gabel il-
kundizzjonijiet li fihom isir it-tahrig u kif ukoll li hija tifdi |-
imsemmi investiment, kemm jekk il-persuna maghzula

Pagna 2 minn 15
Qrati tal-Gustizzja



Kopja Informali ta' Sentenza

ttemm it-tahrig u tkompli fl-impieg taghha maghha, u aktar
jekk il-persuna maghzula taghzel li ma tkomplix fdak I-
impieg. Temmet tghid li ma hemm xejn x’jista’ jwaqqga’
dak li kien miftiehem bejnha u kull wiehed mill-atturi fil-
kuntratt li sar bil-liberta’ kollha u bil-harsien tal-prin¢ipju
pacta sunt servanda;

Rat id-degriet taghha tal-5 ta’ Novembru, 2009, [i bih
F]atret lil-Avukat Maria Dolores Gauc¢i bhala Assistent
Gudizzjarju biex tigbor il-provi tal-partijiet;

Rat ix-xhieda mressga mill-partijiet quddiem I|-Assistent
Gudizzjarju, maghduda dik permezz ta’ dokumenti;

Rat id-degriet taghha tad-19 ta’ Mejju, 2011, |i biha tat
zmien lill-partijiet biex iressqu s-sottomissjonijiet taghhom
bil-miktub;

Rat in-Nota ta’ Sottomissjonijiet imressga mill-atturi fid-19
ta’ Ottubru, 20117

Rat in-Nota ta’ Sottomissjonijiet imressqa mill-kumpannija
mharrka fid-29 ta’ Dicembru, 20113, bi twegiba ghal dik
tal-atturi;

Semghet it-trattazzjoni ulterjuri tal-avukat tal-atturi;

Rat I|-atti kollha tal-kawza;

Rat id-degriet taghha tat-18 ta’ Jannar, 2012, li bih halliet
il-kawza ghas-sentenza,

! Pag. 254 tal-process
2 Pagg. 267 sa 276 tal-process
% Pagg. 278 — 280 tal-process

Ikkunsidrat:

llli din hija azzjoni mahsuba biex issib li kundizzjonijiet
maghmula fkuntratt imorru kontra I-kummer¢ hieles (“in
restraint of trade”) u ghalhekk ma jiswewx. Hija azzjoni li
titlob ukoll il-hlas lura li sata’ sar bi thaddim ta’ dawk il-
kundizzjonijiet u biex jithassru ipoteki li nghataw
b’garanzija tat-twettiq taghhom.  L-atturi huma lkoll
impjegati bhala first officers mal-kumpannija mharrka u
jghidu li |-kundizzjonijiet li minnhom jilmintaw kienu
jaghmlu parti minn sensiela li ddahhlu f’kuntratt pubbliku li
lkoll kellhom jiffirmaw bla ma thallew jiddiskutuh u li kienu
ntalbu jiffirmawh u jintrabtu bih sabiex setghu jmorru
jattendu ghal kors ta’ tanrig (“traineeship”) li jwassal ghall-
grad ta’ junior first officer;

i ghal din l-azzjoni, il-kumpannija mharrka (aktar il
guddiem imsejha “AM”) lagghet billi galet li t-talbiet attrici
ma jmisshomx jintlaqgghu ghaliex iz-zewg tezijiet tal-atturi
m’humiex misthoqqa fid-dritt. Ladarba n-nefqga ghat-tahrig
ta’ bdot kummercjali hija konsiderevoli, u I-vantagg i
jikseb min ikun hekk imharreg tiftahlu opportunitajiet ghall-
impieg bi hlas oghla, ma fiha xejn hazin jew kontra I-ligi li
l-azjenda |i tidhol ghal dan il-piz tfittex li thares |-
investiment taghha billi tiffissa ¢ar u minn gabel il-
kundizzjonjiet li fihom isir it-tahrig u kif ukoll li hija tifdi I-
imsemmi investiment, kemm jekk il-persuna maghzula
ttemm it-tahrig u tkompli fl-impieg taghha maghha, u aktar
jekk il-persuna maghzula taghzel li ma tkomplix f'dak I-
impieg. Temmet tghid li ma hemm xejn x’jista’ jwaqqga’
dak li kien miftiehem bejnha u kull wiehed mill-atturi fil-
kuntratt li sar bil-liberta’ kollha u bil-harsien tal-prinCipju
pacta sunt servanda,

i mill-fatti_li_johorgu mill-atti_tal-kawza jirrizulta li fLulju
tal-2006*, AM nediet sejha pubblika ghal applikazzjonijiet
ghall-mili ta’ postijiet ghal trainee pilots mal-flotta ta’
ajruplani taghha. L-atturi kienu |-erba’ persuni, minn fost
dawk li applikaw, li nghazlu biex jiehdu sehem fil-kors ta’
tahrig ghall-bdoti li jwassalhom ghal grad ta’ junior first
officers biex jistghu jtajru ajruplani ta’ AM tal-ghamla A-
320. L-atturi kollha kienu kisbu, fuq inizjattiva taghhom u
sa minn gabel ma saret is-sejha, I|-kwalifika i jtajru
ajruplan bhala “commercial pilot licencee”. L-attur Xuereb
diga’ kien impjegat ta’ AM meta harget is-sejha ghall-
applikazzjonijiet’. Ghall-habta ta’ nofs Jannar tal-2007 u
wara li kienu nghazlu l-applikanti, saritiihom laqgha fil-
kwartieri ta’” AM, gharrfuhom li kellhom ihallsu lura lil AM
iIs-somma ta’ Lm 15,000 kull wiehed u nghataw abbozz
tal-kuntratt kull wiehed®. It-tahrig beda fit-30 ta’ Jannar,
20077, gabel ma l-atturi ntalbu jiffirmaw il-kuntratt u wara i
ntemm il-process tal-ghazla, u dam sejjer disgha u
erbghin (49) jum effettivi®. Qabel ma ntalbu jiffirmaw il-
kuntratt propost, l-atturi marru jkellmu lill-Kap tar-Rizorsi
Umani biex jilmintaw minn uhud mill-klawsoli, izda AM ma
riditx tibdel I-ebda parti mill-kuntratt abbozzat u I-atturi jew
jaccettawh jew setghu ma jkomplux;

llli fid-19 ta’ Frar, 2007, sar kuntratt ghal kull wiehed mill-
atturi®. lllum l-atturi huma lkoll impjegati ma’ AM;

i fil-kuntratt, kull wiehed mill-atturi ta garanzija b’ipoteka
generali fuq gidu kollu prezenti u futur ghas-somma ta’
ghoxrin elf lira Maltija (Lm 20,000)" biex jizgura t-temm
tal-kors tat-tahrig u wkoll il-harsien tal-kundizzjonijiet
marbuta mal-istess tahrig. Ma’ kull wiehed mill-imsemmija
kuntratti, kien hemm mehmuza dokument u wkoll zewg
appendic¢i. Id-dokument (aktar ’il quddiem imsejjah il-
“ftehim ta’ tahrig”) kien isemmi I-kundizzjonijiet li tahthom
kull wiehed mill-atturi kellu jintrabat waqt il-kors u wkoll
wara li jtemmu. L-ewwel appendici kien jirregola I-hlas, il-

* Xhieda ta’ Mark Galea 20.1.2011, fpag. 228 tal-process
® Xhieda tieghu fpag. 79 tal-process

® Xhieda tal-attur Ramon Portelli fpag. 67 tal-process

” Ara Dok “MGX1”, fpagg. 244 — 5 tal-process

8 Xhieda ta’ Mark Galea 4.5.2011, pag. 252 tal-process

° Ara Dokti “A” sa “D”, fpagg. 9 sa 55 tal-process

10 j jgibu €46,587.47 fi flus tal-lum

frank, l-akkomodazzjoni u I-benefi¢¢ji I-ohrajn i kull
wiehed mill-atturi kellu jedd ghalihom matul iz-zmien i
jkunu ghat-tahrig. It-tieni appendici jitkellem dwar il-
kundizzjonijiet li kull wiehed mill-atturi jkun eligibbli
ghalihom bhala impjegat ma’ AM wara li jtemm il-kors ta’
tahrig b’'wic¢ il-gid;

[lli malli l-atturi nghataw I-impieg ma’ AM, beda jithaqqas
mis-salarju taghhom ammont |i kien stabilit fil-ftehim ta’
tahrig sakemm tingata’ s-somma ta’ Lm 15,000 miftehma;

[lli fDicembru tal-2008, |-atturi fethu din il-kawza kollettiva;

[lli I-kunsiderazzjonijiet ta’ natura legali li tqajjem |-azzjoni
attri¢i jintrabtu mal-qafas tal-ftehim li kull wiehed mill-atturi
dahal ghalih ma’ AM. Fost il-konsiderazzjonijiet ewlenin (li
johorgu mill-premessi tar-Rikors Mahluf li bih inbdiet il-
kawza), hemm dak dwar jekk il-ftehim u t-twettiq tieghu
kienx wiehed ta’ mpjieg jew matul zmien ta’ mpjieg. Fit-
tieni lok, jekk huwiex minnu li I-kundizzjonijiet li minnhom
jilmintaw l-atturi tassew irazznu jew ifixklu I-kummerc;

llli 1-Qorti thossha fid-dmir li ticcara li l-azzjoni attrici
tinbena fuq il-kawzali li whud mill-kundizzjonijiet mehmuza
mal-ftehim ta’ tahrig kienu klawsoli i jfixklu |-kummerc¢.
Imkien ma ssemma li lI-azzjoni attri¢i kienet imsejsa fuq il-
vizzju tal-kunsens. Dan gieghed jinghad ghaliex fl-ewwel
bicta tan-Nota ta’ Sottomissjonijiet taghhom [-atturi
jaccennaw ghal argumenti dwar is-siwi tal-kunsens
taghhom ghall-kuntratt (kemm hu hekk isemmu wkoll
gurisprudenza dwar l-izball u kif ukoll |-artikolu 974 tal-
Kodiéi Civili). II-Qorti tifhem i kieku |-kawzali kienet
tassew il-vizzju tal-kunsens, it-talbiet taghhom ma kenux
ikunu marbuta biss mat-thassir tat-tliet klawsoli li minnhom
jilmintaw, imma t-thassir tal-ftehim kollu. Minhabba f'hekk,
iI-Qorti sejra zzomm mal-premessi u mat-talbiet kif
imressqa fir-Rikors mahluf taghhom u s-sottomissjonijiet
tal-atturi sejra tqishom biss fid-dawl ta’ dawk il-premessi u
ma’ dawk it-talbiet;

llli fil-premessi u t-talbiet taghhom I-atturi jsemmu tliet
klawsoli partikolari tal-ftehim ta’ tahrig li huma jqgisu bhala

“kundizzjonijiet in restraint of trade intizi biex l|-atturi jigu
spoljati mid-drittijiet taghhom ta’ liberta’ u xelta ta’ impjieg
kif protetti mil-ligijiet nostrani u dawk Ewropej”. ll-klawsola
sitta (6) trid li, hekk kif il-kadett isehhlu jtemm b’success il-
kors ta’ tahrig huwa jintrabat li jandem ghal Zzmien ta’
ghaxar (10) snin ma’ AM b’sehh minn dak inhar li jibda
jahdem bhala junior first officer. Fkaz li |-kadett ma
jtemmx il-kors ta’ tahrig, ikollu jirrifondi lil AM in-nefga
ghat-tahrig u l-imghaxijiet fuq dik in-nefqa. Ghal dan il-
ghan, il-kadett kien ged jintrabat li jwettaq |-obbligazzjoni
tieghu taht din il-klawsola b’ipoteka ¢enerali jew
b’garanzija ohra tajba ghas-soddisfazzjon ta’ AM. L-istess
klawsola kienet tistabilixxi wkoll it-tnaqqis ta’ hlas (minn
massimu ta’ € 46,588) skond kull sena li jkun hadem ma’
AM sa |-imsemmija ghaxar snin;

llli I-klawsola disgha (9) tistabilixxi li hekk kif il-kadett jidhol
fimpieg ma’ AM, irid ihallasha lura fuq medda ta’ ghaxar
(10) snin in-nefqa li hija ghamlet biex harrgitu. Din is-
somma kienet iffissata fllammont ta’ € 34,941 u kellha
tingabar minn AM mill-paga tal-kadett f'rati kull xahar. AM
setghet fid-diskrezzjoni wahdanija taghha fkaz tal-mard
jew korriment tal-kadett mhux kawzati bi htija tal-istess
kadett, tahfer il-hlas lura tal-imsemmija somma. F'kaz i I-
kadett kellu jhalli I-impieg tieghu minn ma’ AM qabel I-
gheluq ta’ ghaxar (10) snin mill-bidu tieghu, il-bilan¢ li jkun
fadal jithallas kollu minnufih ma’ temm Il-impieg;

llli I-klawsola ghaxra (10) tghid li I-kadett irid irodd lura kull
nefqa li AM tkun ghamlet biex harrgitu jekk kemm-il darba
(a) il-kors ta’ tahrig jintemm minhabba I-imdiba tal-kadett
jew minhabba rizultati hziena matul il-kors, jew Jekk (b)
ma jsehhlux itemm il-kors b’wic¢¢ il-gid jew (¢) jekk kemm-il
darba jonqos milli jaghmel fl-impieg iz-zmien imsemmi fil-
klawsola sitta (6). Il-klawsola tghid li I-hlasijiet taht
klawsola disgha u taht klawsola sitta huma kumulativi;

[lli 1-Qorti hija tal-fehma li I-ftehim ta’ tahrig li kull wiehed
mill-atturi ntalab jiffirma ma kienx kuntratt ta’ mpieg.
Angas u angas ma huwa ftehim ta’ mpieg il-kuntratt li bih
|-atturi taw il-garanzija generali fuq gidhom favur AM. Dak
inhar li l-atturi ffirmaw il-ftehim ma kienx ghad ghandhom

garanzija li se’ jtemmu I-kors tat-tahri§g jew li kienu se’
jinstabu tabilfors tajbin biex jinghataw impieg ma’ AM.
Kemm hu hekk, it-tieni appendi¢i mehmuz mal-istess
ftehim jitkellem car li I-kundizzjonijiet tal-impieg wara li |-
kadett jikkwalifika mit-tahrig kellhom ikunu dawk li jinsabu
fil-ftenim kollettiv li AM kellha dak iz-zmien mal-
Assocjazzjoni tal-Bdoti. Li kieku I-ftehim ta’ tahrig kien il-
kuntratt tal-impieg, din it-tismija kienet tkun saret ghalxejn.
Terda’ u tghid, fil-kaz tal-attur Xuereb, ladarba huwa kien
diga’ impjegat ta’ AM gabel ma nghazel ghat-tanhrig bhala
bdot, ma kellux bzonn ikollu kuntratt iehor tal-impieg,
ghaliex l-ingagg tieghu kien diga’ regolat mill-ftehim
kollettiv li kien hemm fis-sehn. Dan ukoll iseddaq il-fehma
tal-Qorti li I-kuntratt li l-atturi ntalbu jiffirmaw u I-ftehim ta’
tahrig mehmuz mieghu ma kellhomx jitgiesu bhala il-
kuntratt tal-impieg, izda ftehim accessorju li sata’ jwassal
ghall-kuntratt tal-impieg;

[lli huwa minnu, madankollu, li mill-istipendju li kull wiehed
mill-atturi kadetti kien jithallas minghand AM tul iz-zmien
tat-tahrig, kienet tithaqqas il-kontribuzzjoni relativa tas-
Sigurta’ Sogjali**. Huwa minnu wkoll |li minn taghrif
mibghut minn AM innifsha lill-Korporazzjoni dwar I-Impieg
u t-Tahrig"?, l-impieg tat-tliet atturi Portelli, Warrington u
Micallef jissemma li nbeda fis-17 ta’ Jannar tal-2007. Fil-
kaz tal-atturi Xuereb, l-impieg tieghu ma’ AM kien inbeda
f'Jannar tal-2001, minhabba li nghazel ghat-tahrig ta’ bdot
minn fost I-impjegati ezistenti ta’” AM wara li kien ilu s-snin
jahdem fit-tagsima tal-inginerija ta’ l-istess kumpannija®®.
|zda huwa daqgstant minnu wkoll li I-atturi nfushom iressqu
s-sottomissjoni li kien il-ftehim kollettiv li kellu jirregola r-
relazzjonijiet tal-impieg bejnhom u AM, u mhux il-kuntratt
iffirmat fi Frar tal-2007 u I-ftehim mehmuzin mieghu. Ziedu
jghidu wkoll li I-ftehim ta’ tahrig intemm ipso jure mad-data
tal-hatra taghhom bhala junior first officers;

[lli 1-Qorti hija tal-fehma li I-argument tal-atturi m’huwiex
tajjeb. Huwa minnu li l-impieg taghhom huwa mhares
mill-ftehim  kollettiv. u dan huwa stqarrija mill-atturi

! Xhieda ta’ Mark Galea 4.5.2011, fpag. 249 tal-process
12 Ara d-dokumenti fpagg. 256 — 8 tal-process

'3 Ara d-dok fpagg. 259 — 260 tal-process

4 Ara Nota ta’ Sottomissjonijiet fpag. 271 tal-process

nfushom li I-ftehim ta’ tahri§ ma kienx il-kuntratt tal-mpieg.
Dagstant iehor ma jfissirx li ladarba huma Ikoll saru bdoti
impjegati ma’ AM ifisser b’dagshekk li dak li ftiehmu fil-
kuntratt spic¢a fix-xejn. Il-kuntratt u I-ftehim mehmuz
mieghu kellhom ezistenza awtonoma mill-kuntratt tal-
impieg u dan jixhdu I-fatt li, kieku xihadd mill-atturi ghogbu
jaghzel li ma jkomplix fl-impieg jew jitlaq qabel iz-Zmien
miftiehem, kien se’ jkollu jhallas is-somom hemm
imsemmija b’turija tal-fatt Ii I-ftehim ta’ tahrig u l-ipoteka
mnissla fil-kuntratt kellhom u ghandhom ezistenza
ghalihom;

lIli dan kollu gieghed jinghad ukoll ghaliex wiehed mill-
argumenti tal-atturi hu li I-ftehim ta’ tahrig ma jiswiex
ghaliex ma nkisibx il-kunsens tad-Direttur tal-Impieg u
Relazzjonijiet Industrijali gabel ma l-atturi ntalbu
jiffrmawh.  Huwa minnu [i [-atturi, b’ittra tal-avukat
taghhom tal-4 ta’ Lulju, 2008, baghtu jistagsu lil AM jekk
kemm-il darba kisbitx il-premess preventiv tad-Direttur.
AM wiegbet li ma kienx mehtieg li tikseb permess bhal
dak minghand id-Direttur imsemmi®. Dan jaghmel sens,
ghaliex l-atturi ma kenux impjegati ta’ AM meta ntalbu
jiffirmaw il-kuntratt (tnehhi lill-attur Joseph Xuereb), izda
kienu trainees u I-ligi ma titlobx li jinkiseb il-permess
preventiv ta’ dak id-Direttur fil-kaz taghhom. llI-ligi tqis
bhala "trainee" lil dik il-persuna li ma tkunx apprendist, li
ma tkunx tal-eta obbligatorja ghall-iskola u li tkun gieghda
tiehu tahrig bis-sahha ta’ ftehim bil-miktub f'sengha jew
parti minnha fiimkien li ma jkunx stabbiliment edukattiv
rikonoxxut, b’dana illi trainee jista’ jinhtieg jattendi fi
stabbiliment edukattiv rikonoxxut bhala parti minn dak it-
tahrig, u "traineeship" ghandha tiftiechem skont hekk'’. II-
fatt li l-atturi kienu qgeghdin jinghataw stipendju jew
allowance matul iz-zmien |[|i kienu ghat-tahrig ma
jaghmilhomx impjegati, ghaliex ghall-finijiet tal-ligi t-tahrig
lil persuna bil-ghan i ’l quddiem titgabbad bhala impjegat
ma jnissilx f'dak il-hin ir-rabta ta’ kuntratt ta’ mpieg'®;

* Dok “E”, fpag. 56 tal-process

'® Dok “F”, fpag. 57 tal-process

7 Art. 2 tal-Att XXVIII tal-1990 (Kap 343).

'8 wiltshire Police Authority vs Wynn[1981] QB 96 ICR 649

llli fdak il-kaz u fi skema ta’ tahrig bhal dik, il-ligi trid li I-
permess ghat-thaddim ta’ apprendist jew trainee jinghata
bil-miktub mill-Korporazzjoni ta’ Xoghol u Tahrig™®. ll-Qorti
m’ghandhiex quddiemha xi prova li dak il-permess ma
ntalabx jew li ma nghatax;

llli ladarba I-Qorti waslet fdin il-fehma taghha dwar in-
natura tal-kuntratt attakkat mill-atturi u tal-ftehim ta’ tahrig
mehmuz mieghu, trid tqis issa |-ilment ewlieni tal-istess
atturi.  Kif inghad qabel, dan I-ilment hu fis-sens Ii |-
klawsoli msemmija aktar gabel jiksru I-ligi billi jgaghluhom
jibgghu tabilfors fl-impieg ma’ AM, imqar jekk ghaz-zmien
minn tal-anqas ghaxar snin;

llli I-Qorti tibda biex tghid li ma tara li ma hemm xejn
irragonevoli li I-prin¢ipal li jkun dahal fi spejjez biex iharreg
u jrawwem impjegat tieghu jistenna li dak I-investiment
jissarraf fammont ta’ servizz moghti mill-impjegat wara li
jkun hekk imharreg. L-ghan ta’ klawsoli fi ftehim li bihom
jinhalqu certi rabtiet bejn min gieghed jinvesti biex iharreg
u min ser jibbenefika mit-tahrig huwa dak li jhares I-
interessi patrimonjali tal-principal, u fl-istess waqt thares
lill-impjegat billi ma thallihx marbut maghha ghal Zmien i
ma jaghlaq qatt. llI-klawsola tista’ titqgies irragonevoli li
kieku kienet miftuha ghal Zmien li ma jaghlagx?®, jew jekk
l-ammont ikun wiehed sproporzjonat™, jew imur kontra -
ordni pubbliku?;

llli 1-Qorti taghraf li I-klawsola sitta tal-ftehim ta’ tahrig
kienet wahda li torbot lill-attur kadett ma’ Zmien stabilit ta’
xoghol mal-kumpannija li ipprovdietlu t-tahrig u fethitlu I-
opportunita’ ta’ mpieg maghha. Min-naha I-ohra, il-
klawsola disgha ghandha s-sura ta’ kostituzzjoni ta’ debitu
ghan-nefga li l-istess kumpannija kellha tidhol ghaliha biex
harrditu. In-natura legali taz-zewg klawsoli hija differenti
wahda mill-ohra u |-effetti legali wkoll huma differenti;

19 Art. 30(1) tal-Kap 343

% Ara, P.A. PS 31.1.2003 fil-kawza fl-ismijiet Attilio Vassallo Cesareo noe vs Anthony Cilia
Pisani (konfermata mill-Qorti tal-Appell fit-3.3.2006)

# Ara, App. Kumm. 15.12.1961 fil-kawza fl-ismijiet Zammit LaRosa vs Facchetti (Kollez. Vol:
XLV.i.426) u P.A. MCC 31.7.1969 fil-kawza fl-ismijiet Joseph Xerri noe vs Brian Clarke (mhix
Eubblikata)

% Ara, per ezempju, P.A. JSP 5.10.1994 fil-kawza fl-ismijiet Paul Pisani noe vs Ruben Vella Bray
(mhix pubblikata)

llli I-klawsola sitta taga’ taht il-kategorija ta’ patti maghrufa
bhala “post employment restraints” li huma marbutin bil-
limitazzjoni li jistghu jithallew isiru biss jekk kemm-il darba
I-prinCipal ikun jenhtieglu jhares I-interessi kummerdcjali
tieghu u li fkull kaz dan ma jkunx bi ksur tal-harsien tal-
jedd tal-impjegat ghad-dritt li jahdem b’'mod produttiv?:.
Dan ifisser li klawsoli ta’ din |-ghamla mhux tabilfors
jitgiesu bhala klawsoli li jxekklu I-kummer¢ jew li johonqu |-
liberta’ kuntrattwali tal-parti li tintrabat biha. [l-li§i nnifisha
tqis li l-oggett ta’ kuntratt jista’ jkun li wahda mill-partijiet
tintrabat li ma taghmilx xi haga®. Jehtieg jintwera li I-
import ta’ klawsola bhal dik tkun ragonevoli, fis-sens i |-
klawsola ma tkunx iddahnlet fi ftehim fl-interess esklussiv
ta’ wahda biss mill-partijiet;

i meta wiehed iqis Il-effetti u I-ghan tal-imsemmija
klawsola sitta, wiehed jintebah |i biha AM riedet
tiggarantixxi li tkun tista’ tgawdi mill-kwalifiki tal-persuna li
hija tkun baghtet ghat-tahrig specjalizzat ta’ bdot, ghall-
angas bla ma jkun hemm il-bizgha li I-persuna mharrga,
wara li tkun kisbet dawk il-kwalifiki, tagbad u thalli I-impieg
u l-pro¢ess ta tahrig ikollu jerga’ jibda mill-gdid
b’haddiehor u b’nefqa mhux zghira®®>. Min-naha I-ohra, -
kadett li jkun ged jitharre§ ma jkun gieghed igarrab |-ebda
pregudizzju jekk ma jiksirx ir-rabta u jitlag mill-impieg x’hin
irid, ghaliex dak li jkun qieghed jitharreg ghalih ser
jissarraflu f'garanzija ta’ mpieg accertat. Fis-sewwa, jrid
jinghad ukoll li I-ligi li tirregola I-impiegi tistabilixxi |-jedd lil
impjegat taht kuntratt ta’ mpieg bla limitu li jtemm dak I-
impieg bla ma ghandu ghalfejn jaghti lill-imghallem tieghu
raguni ghaliex jaghzel li jaghmel hekk, sakemm jaghti I-
avviz tat-temm tal-impieg®. 12zid tghid ukoll li kull ftehim Ii
jipprovdi ghal xi kundizzjonijiet ta’ impieg, maghduda
kundizzjonijiet dwar it-temm ta’ dak il-kuntratt, li jkunu
angas favorevoli ghall-impjegat minn dawk specifikati fil-
ligi, tali ftehim ghandu jkollu effett dagslikieku minflok il-

% p A. JSP 5.10.1994 fil-kawza fl-ismijiet Paul Pisani noe vs Reuben Vella Bray (mhix pubblikata)
2 Art. 982(1) tal-Kap 16

% Ara P.A. 6.10.1997 fil-kawza fl-ismijiet Fortress Insurance Brokers Ltd vs Shepard (Kollez. Vol:
LXXXL.iii.193) li jixbah fbosta aspetti I-kaz tal-lum

% Art. 36(3) tal-Kap 452

kundizzjonjiet li saru fih kienu mdahhla I-kundizzjonijiet
specifikati mil-ligi®’;

llli 1-Qorti b’zieda mal-konsiderazzjonijiet li ghadhom
kemm saru, tqis li klawsola bhalma hija I-klawsola sitta ma
taghmilx minn kuntratt ta’ impieg, imma hija ftehim ad hoc
li, ghad li jista’ jkun sar fil-qafas ta’ rabta ta’ mpieg bejn I-
imghallem u |-persuna maghzula biex tintbaghat ghal
tahrig, izomm dejjem il-karattru awtonomu tieghu ghall-
ghan specifiku li jkun sar?®. Hija I-fehma taghha wkoll |i
klawsola bhal din hija ghal kollox differenti minn klawsola
li tkun izzomm lil persuna impjegata milli, ghal zmien li
jkun stabilit, tidhol fimpieg iehor fl-istess gasam wara li
tkun temmet l-impieg taghha tant ftehim ta’ mpieg ta’
gabel®;

[lli wara li gieset |-aspetti kollha ta’ dritt u rabtithom mac-
c¢irkostanzi fattwali li johorgu mill-atti, [-Qorti tasal ghall-
fehma li I-imsemmija klawsola ma tiksirx il-ligi u ma taghtix
lok ghat-thassir tal-garanzija (I-ipoteka generali) Ii |-atturi
ghazlu li jaghtu lil AM b’harsien taghha;

llli dwar il-klawsola disgha, kif inghad, din ma tagax fl-
istess kejl tal-klawsola sitta. Ir-rabta mahluga bil-klawsola
disgha hija wahda fejn il-parti li dahlet f'nefqa biex tharreg
persuna, tippretendi li tigbor lura dik in-nefqa jekk kemm-il
darba [|-persuna mharrga ttemm b’wic¢c il-gid il-kors ta’
tahrig u ssib l-impieg ma’ min harrigha. L-atturi jilmintaw
minn din il-klawsola ghal zewg ragunijiet. L-ewwel raguni
li jaghtu hi li lil haddiehor li nghata tahrig ma’ AM ma kienx
inghata dan it-trattament; it-tieni raguni hi li ladarba I-hlas
lura gieghed jittiehed mill-paga taghhom, dan jikkostitwixxi
ghamla ta’ multa Ii I-ligi tal-impieg tirregola b’mod
partikolari;

llli I-Qorti fliet b’kemm reqga setghet biex tistharreg dawn
iz-zewg ragunijiet tal-atturi. Dwar l-ewwel raguni ma
tressqget l-ebda prova min-naha tal-atturi b’zieda mal-
allegazzjoni li saret minnhom. Min-naha |-ohra, I-provi li

2" Art. 42 tal-Kap 452

ressget AM dwar is-sejha ghall-applikazzjonijiet u I-
kundizzjonijiet maghmula juru li din is-sejha ma kenitx
wisq differenti minn sejhat ohra li saru kemm qabel u
kemm wara mill-istess AM. Dwar it-tieni raguni, I-Qorti ma
sabet |-ebda dispozizzjoni tal-ligi li zzomm milli mghallem
li jibpghat persuna ghal kors biex titharre§ ma jistax jitlob li
n-nefga ghat-tahrig jigborha lura minghand il-persuna
mharrda. Dan ghalhekk ifisser li jekk isir ftehim espress
f'dan is-sens — bhalma sar bejn l-atturi u AM — dak il-
ftehim ma jidhirx li jkun kontra |-ordni pubbliku u langas bi
ksur tal-ligi li tirregola r-rabtiet tat-trainees jew tal-
impjegati. Kif inghad, il-klawsola disgha hija fis-sura ta’
kostituzzjoni ta’ debitu bil-modalita’ miftehma tal-hlas lura
tieghu. Huwa minnu, madankollu, li biex dak il-hlas lura
jittiehed mill-paga tal-persuna li tkun “debitri¢i”, jridu
jitharsu sewwa d-dispozizzjonijiet tal-ligi®*. 1-Qorti ma
tistax tagbel mas-sottomissjoni tal-atturi li t-tnaqqgis li AM
taghmel mis-salarju tal-atturi bi hlas akkont tal-“kreditu”
huwa ghamla ta’ multa. Biex tnaqqis ikun multa jrid ikollu
natura dixxiplinari marbuta ma’ xi ksur preskritt ta’ mgiba
mistennija jew regolament. F’dan il-kaz, il-“kreditu” ma
ghandu l-ebda trac¢a ta’ kastig jew sanzjoni dixxiplinari,
izda ghandu minn rabta ta’ debitu li I-parti “debitri¢i”
ghazlet li tidhol ghaliha bla ma kienet imgieghla;

lIli ghal din ir-raguni |-Qorti ssib li langas dak stipulat fil-
klawsola disgha tal-ftehim ta’ tahri ma jwassal biex
jiggustifika t-thassir tal-iskrizzjoni ipotekarja maghmula fil-
kuntratt tad-19 ta’ April, 2007;

llli dak li jghodd ghall-klawsoli sitta u disgha separatament
jghodd ukoll ghall-klawsola ghaxra (10) tal-ftehim ta’
tanrig, ghaliex din il-klawsola, kif rajna, tigbor flimkien u
thaddem b’mod kumulativ iz-zewg klawsoli I-ohrajn fdawk
ic-Cirkostanzi mahsuba fiha. Ladarba I-ebda wahda miz-
zew( klawsoli I-ohrajn ma ntwera li kienu jiksru I-ligi, ma
jifdalx wisq skop li wiehed jogghod jara jekk |-effetti tal-
klawsola ghaxra wahedha taghtix rizultat differenti. Dan
jinghad ghaliex tnejn mit-tliet kontingenzi mahsuba fl-
imsemmija klawsola llum inghalbu ladarba [-atturi

%0 Art. 15(1) tal-Kap 452

sehhilhom itemmu b’wic¢ il-gid il-kors ta’ tahrig; filwaqt li t-
tielet kontingenza tgieset meta I-Qorti kienet gieghda
tikkunsidra I-klawsola sitta u s-siwi taghha;

lIli ghal dak li jirrigwarda |-kwestjoni tar-rieda tal-atturi li
jersqu ghall-iffirmar tal-kuntratt, il-Qorti terga’ tfakkar li I-
azzjoni attrici ma tinbeniex fuq il-vizzju tal-kunsens.
Madankollu, langas ma jidher ta’ min joqghod fuqu l-ilment
tal-atturi li kienu mgeghelin jersqu ghall-firma bla ma
kellhom ghazla ohra. Mill-provi johrog li l-atturi kienu
nghataw abbozz tal-ftehim jiem gabel ma kellu jsir il-
kuntratt. Minbarra dan, jidher li I-atturi fehmu x’kien fihom
l-abbozzi tant li sahansitra kienu marru jkellmu lil Adrian
Coppini biex jilmintaw mieghu sewwasew dwar il-klawsoli
li dwarhom fethu din il-kawza. Dan kien sahansitra fi
zmien qgabel ma ffirmaw il-kuntratt. Ma jistax jinghad li I-
atturi ma humiex persuni moghnija minn certu livell ta’
edukazzjoni u li kienu diga’ ghaddew minn esperjenza ta’
tahrig fil-gasam tal-avjazzjoni. Minkejja li Imentaw, ilkoll
kemm huma ghazlu li jiffirmaw il-kuntratti meta kienu jafu li
xejn ma kien inbidel minn dak li kien gie propost lilhom sa
mill-bidu. 1I-Qorti ma tistax toqghod wisq mal-argument
tal-atturi li I-iffirmar tal-kuntratt sar wara li kien diga’
ntemm il-process tal-ghazla u kien inbeda I-kors ta’ tahrig
u li ghalhekk ma kienx hemm ghazla ohra ghajr i
jiffirmaw: i kieku kien minnu li huma bl-ebda mod ma
riedu jogoghdu ghall-imsemmi ftehim ta’ tahrig, setghu bla
xkiel ta’ xejn jirrifjutaw li jiffirmaw il-kuntratt (u ma jidhirx li
kien hemm xi kuntratt iehor li kien jorbothom biex ihallsu xi
danni jew penali jekk jaghmlu hekk) u mhux jidhlu frabta li
huma jqgisu li kienet pass ’il quddiem lejn hsara akbar
ghalihom. Fuq kollox, huwa principju ewlieni li min jersaq
ghal ftehim jaghmel dan b’bona fidi u mhux bi hsieb
ulterjuri u li r-rabta li tinholoq tkun wahda li torbot lill-
partijiet dagslikieku kienet ligi bejniethom;

llli fl-anharnett, AM wriet tajjeb bizzejjed u b’dokumenti li
juru ¢ar li hija tassew dahlet fnefga sostanzjali dwar kull
wiehed mill-atturi minhabba t-tahrig li tathom u li ghalhekk
il-kawteli u I-garanziji li hija talbet minghandhom m’humiex
hlieqa jew sempli¢i pretensjoni fittizja mahsuba biex tahbi

haga b’ohra, izda l-effett ta’ investiment ta’ veru li kien
mehtied dagskemm utli ghall-istess atturi;

lIli minhabba fhekk, il-Qorti tasal ghall-fehma li |-azzjoni
attrici ma tistax tirnexxi ghaliex m’hijiex misthoqqa.
Ghalhekk it-talbiet attrici m’humiex sejrin jintlaqghu;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

Tichad it-talbiet attrici billi m’humiex misthoqqa fil-fatt u
fid-dritt;

Tilga’ I-eccezzjonijiet tal-kumpannija mharrka; u

Tordna li l-atturi jhallsu |-ispejjez tal-kawza.

< Sentenza Finali >

